
Shri Shulinidurga Sumukhikarana Stotram

શ્રીશૂલિનીદુર્ગાસુમુખીકરણસ્તોત્રમ્

Document Information

Text title : shUlinIdurgAsumukhIkaraNastotram

File name : shUlinIdurgAsumukhIkaraNastotram.itx

Category : devii, durgA, devI

Location : doc_devii

Proofread by : Aruna Narayanan, Ruma Dewan

Description/comments : Shulinikalpam saptamopadeshaH, Tanjavur Saraswati Mahal Series No.

403, AkAshabhairavakalpa ekatriMsho.adhyAyaH

Latest update : July 18, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

July 20, 2022

sanskritdocuments.org



Shri Shulinidurga Sumukhikarana Stotram

શ્રીશૂલિનીદુર્ગાસુમુખીકરણસ્તોત્રમ્

ૐઅસ્ય શ્રીસુમુખીકરણસ્તોત્રમન્ત્રસ્ય દીર્ઘતમા ઋષિઃ ।
કકુપ્છન્દઃ । શૂલિની દેવતા । તત્પ્રાસાદસિદ્ધ્યર્થે જપે વિનિયોગઃ ।
શ્રીદીર્ઘતમા ઋષયે નમઃ શિરસિ । કકુપ્છન્દસે નમઃ મુખે ।
શૂલિની દેવતાયૈ નમઃ હૃદિ । તત્પ્રાસાદસિદ્ધ્યર્થે જપે વિનિયોગાય
નમઃ સર્વાઙ્ગે ॥
ધ્યાનમ્ ।
ૐ ધ્યાયેદ્ધેમસહોપલાસનપરે કન્યાજનાલઙ્કૃતે (સમુજ્જ્વલાસનવરે, સમોપલાસનવરે)

પઞ્ચબ્રહ્મમુખામરૈર્મુનિવરૈઃ સેવ્યે જગન્મઙ્ગલે  ।
આસીનાં સ્મિતભાષિણીં  શિવસખીં કલ્યાણવેષોજ્જ્વલાં (સ્મિતભાષણાં)

ભક્તાભીષ્ટવરપ્રદાનનિરતાં વિશ્વાત્મિકાં શૂલિનીમ્॥
માનસ પૂજનમ્ -
ૐ લં પૃથ્વીતત્ત્વાત્મકં ગન્ધં શ્રીશૂલિની દેવતા પ્રીતયે સમર્પયામિ નમઃ ।
ૐ હં આકાશ તત્ત્વાત્મકં પુષ્પં શ્રીશૂલિની દેવતા પ્રીતયે સમર્પયામિ નમઃ ।
ૐ યં વાયુતત્ત્વાત્મકં ધૂપં શ્રીશૂલિની દેવતા પ્રીતયે ઘ્રાપયામિ નમઃ ।
ૐ રં અગ્નિતત્ત્વાત્મકં દીપં શ્રીશૂલિની દેવતા પ્રીતયે દર્શયામિ નમઃ ।
ૐ વં અમૃતતત્ત્વાત્મકં નૈવેદ્યં શ્રીશૂલિની દેવતા પ્રીતયે નિવેદયામિ નમઃ ।
ૐસં સર્વતત્ત્વાત્મકં તામ્બૂલં શ્રીશૂલિની દેવતા પ્રીતયે સમર્પયામિ નમઃ ।
અથ પાઠઃ ।
(પ્રત્યેક્ શ્લોક સે પૂર્વ ૐ શ્રીં  હ્રીં   ક્લીં  ક્ષ્મ્ર્યૌં દું પઢ़ેં ।)
ઓઙ્કારમન્ત્રપીઠસ્થે ઓષધીશામૃતોજ્જ્વલે । (માહોજ્જ્વલે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧॥
શ્રીપૂર્ણે શ્રીપરે શ્રીશે શ્રીમયે શ્રીવિવર્ધને । (શ્રીશે શ્રીપદે શ્રીપ્રદે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨॥

કામેશિ કામરસિકે કામિતાર્થફલપ્રદે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩॥
માયાવિલાસચતુરે માયે માયાધિનાયિકે । (માયાધિમાયિકે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૪॥
ચિન્તામણેઽખિલાભીષ્ટસિદ્ધિદે વિશ્વમઙ્ગલે  ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૫॥
સર્વબીજાધિપે સર્વસિદ્ધિદે સિદ્ધરૂપિણિ । (સર્વરૂપિણિ)

ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૬॥
જ્વલત્તેજસ્ત્રયાનન્તકોટિકોટિસમદ્યુતે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૭॥
લસચ્ચન્દ્રાર્ધમકુટે લયજન્મવિમોચકે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૮॥
જ્વરરોગમુખાપત્તિ ભઞ્જનૈક ધુરન્ધરે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૯॥
લક્ષલક્ષ્યે લયાતીતે લક્ષ્મીવર્ગવરેક્ષણે । (લક્ષ્મીવર્ગધરેક્ષણે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧૦॥
શૂરાઙ્ગનાઽનન્તકોટિવ્યાપૃતાશેષજાલકે  । (વ્યાવૃતા)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧૧॥
લિપે લિઙ્ગાદિદિક્સ્થાનનિયતારાધનપ્રિયે  । (પિલીલિઙ્ગાદિ )
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧૨॥
નિર્મલે નિર્ગુણે નિત્યે નિષ્કલે નિરુપદ્રવે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧૩॥
દુર્ગે દુરિતસંહારે દુષ્ટાતૂલાન્ત્ય પાવકે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧૪॥
રમામયે રમાસેવ્યે રમાવર્ધનતત્પરે । (ટમામયે ટમાસેવ્યે ટમાવર્ધનતત્પરે?)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧૫॥
ગ્રસિતાશેષભુવને ગ્રન્થિસન્ધ્યર્ણશોભિતે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧૬॥

હંસતાર્ક્ષ્યવૃષારૂઢૈરારાધિતપદદ્વયે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧૭॥
હુઙ્કારકાલદહનભસ્મીકૃતજગત્ત્રયે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧૮॥
ફટ્કારચણ્ડપવનોદ્વાસિતાખિલવિગ્રહે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૧૯॥
સ્વીકૃતસ્વામિપાદાબ્જભક્તાનાં સ્વાભિવૃદ્ધિદે । (સ્વાકૃતે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨૦॥
હાલાહલવિષાકારે હાટકારુણપીઠિકે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨૧॥
મૂલાદિબ્રહ્મરન્ધ્રાન્તજ્વલજ્જ્વાલાસ્વરૂપિણિ । (રન્ધ્રાન્તં મૂલજ્વાલાસ્વરૂપિણિ)

ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨૨॥
વષડાદિક્રિયાષટ્કમહાસિદ્ધિપ્રદે પરે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨૩॥
સર્વવિદ્વન્મુખામ્ભોજદિવાકરસમદ્યુતે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨૪॥
નાનામહીપહૃદયનવનીતદ્રવાનલે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨૫॥
અશેષજ્વરસર્પાગ્નિચન્દ્રોપલશશિદ્યુતે । (સર્પાદિ)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨૬॥
મહાપાપૌઘકલુષક્ષાલનામૃતવાહિનિ ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨૭॥
અશેષકાયસમ્ભૂતરોગતૂલાનલાકૃતે । (તૂલાનનાઽઽકૃતે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨૮॥
ઓષધીકૂટદાવાગ્નિશાન્તિસમ્પૂર્ણંવર્ષિણિ   । (ઓષધીકોટિ)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૨૯॥
તિમિરારાતિસંહારદિવાનાથશતાકૃતે ।

ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩૦॥
સુધાર્દ્રજિહ્વાઽઽવર્ત્યગ્ર સુદીપે વિશ્વવાક્પ્રદે । (સુધાગ્ર)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩૧॥
અરાત્યવનિપાનીક તૂલોચ્ચાટમહાનિલે । (કુલોચ્ચાટમહાનિલે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩૨॥
સમસ્તમૃત્યુતુહિનસહસ્રકિરણોપમે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩૩॥
સુભક્તહૃદયાનન્દસુખસંવિત્સ્વરૂપિણિ ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩૪॥
જગત્સૌભાગ્યબલદે જઙ્ગમસ્થાવરાત્મિકે  । (જગત્સૌભાગ્યફલદે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩૫॥
ધનધાન્યાબ્ધિસંવૃદ્ધિચન્દ્રકોટિસમોદયે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩૬॥
સર્વજીવાત્મધેન્વગ્રસમર્ચ્યાનલવત્સકે । (સમુચ્યાનિલ, સમુચ્ચાલન)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩૭॥
તેજઃકણમહાવીરસમાવીતાન્ત્યપાવકે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩૮॥
નાનાચરાચરાવિષદાહોપશમનામૃતે । (નાનાચરાચરાવિષ્ટ)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૩૯॥
સર્વકલ્યાણકલ્યાણે સર્વસિદ્ધિવિવર્ધને ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૪૦॥
સર્વેશિ સર્વહૃદયે સર્વાકારેઽનિરાકૃતે । (સર્વાકારે નિરાકૃતે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૪૧॥
અનન્તાનન્દજનકે અમૃતેઽમૃતનાયિકે । (અનન્તાનન્તજનકે અભૂતે આત્મનાયિકે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૪૨॥
રહસ્યાતિરહસ્યાત્મરહસ્યાગમપાલિકે । (રહસ્યાદિરહસ્યાત્મરહસ્યાગમપાલકે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૪૩॥

આચારકરણાતીતે આચાર્યકરુણામયે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૪૪॥
સર્વરક્ષાકરે ભદ્રે સર્વશિક્ષાકરેઽતુલે ।
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૪૫॥
સર્વલોકે સર્વદેશે સર્વકાલે સદામ્બિકે । (સતામ્બિકે)
ઐશ્વર્યમાયુરારોગ્યમિષ્ટસિદ્ધિં  ચ દેહિ મે॥ ૪૬॥
આદ્યેઽનાદિકલાવિશેષવિવૃતેઽનન્તાખિલાત્માકૃતે

આચાર્યાઙ્ઘ્રિસરોજયુગ્મશિરસામાપૂરિતાશામૃતે  ।
સંસારાર્ણવતારણોદ્યતકૃપાસમ્પૂર્ણદૃષ્ટ્યાઽનિશં (સમ્પૂર્ણં દૃષ્ટ્યાનિશં)

દુર્ગે શૂલિનિ શઙ્કરિ સ્નપય માં ત્વદ્ભાવસંસિદ્ધયે॥ ૪૭॥ (ત્વં ભાવસંસિદ્ધયે)

ઇતિ પરમશિવાયાઃ શૂલિનીદેવતાયાઃ (સુમુખીમહાશક્ત્યાઃ)
સ્તુતિમતિશયસૌખ્યપ્રાપ્તયે યોઽનુવારમ્ । (યો નુ વાઽત્ર)

સ્મરતિ જપતિ વિદ્વાન્ સંવૃતોઽશેષલોકૈ- (વિદ્વત્સંવૃતો શેષલોકૈ-)
ર્નિખિલસુખમવાપ્ય   શ્રીશિવાકારમેતિ॥ ૪૮॥

॥ ઇતિ આકાશભૈરવકલ્પે પ્રત્યક્ષસિદ્ધિપ્રદે ઉમામહેશ્વરસંવાદે
શૂલિનીવિધિર્નાં એકત્રિંશોઽધ્યાયાન્તર્ગતે   શૂલિનીદુર્ગાસુમુખીકરણસ્તોત્રં
સમ્પૂર્ણમ્॥
ઇતિ શ્રીમહાશૈવતન્ત્રે અતિરહસ્યે આકાશભૈરવકલ્પે પ્રત્યક્ષસિદ્ધિપ્રદે
ઉમામહેશ્વરસંવાદે શઙ્કરેણ વિરચિતે દુર્ગાસુમુખીકરણસ્તુતિર્નામ
સપ્તમોપદેશઃ॥
(શ્રીશૂલિનીદુર્ગાસુમુખીકરણસ્તુતિઃ)

